
1. Kuannersuarni aatitassarsiorniat (GME) ilumoorpa aasaq manna
2019-mi sissiugaliorlutik aallartissasut?

Piiaanissamut akuersissummut atatillugu sanasoqassappat, piiaanissamut
akuersissummik tunniussisogaqqaarnissaq peqqaartariagarpoq, tassanilu
ilaatigut ilaapput VVM-imut, VSM-imut aamma piiaanissamut
matusinissamullu pilersaarutinut akuersissuteqagqaartussaalluni.
Piiaanissamut akuersissummut qinnuteqaammik tamakkiisumik suli
Naalakkersuisut tigusagartoqanngilllat, taamaattumillu taamatut ittunik
sananissamut akuersissummik tunniussisoqarnikuunngilaq.

2. GME Kuannersuarni aatitassarsiorniat (GME) ilumoorpa 2021-imi
aatitassanik piiallutik aallartissasut?

Naalakkersuisut siusinnerusukkut Kuannersuaq pillugu arlaleriarlutik
apeqqut akissutigisariigaat innersuussutigissavagut. Takuuk 2019-imi §37
naapertorlugu akissuteqaatit nr. uku: 164, 156, 142, 123, 122, 97 aamma
23.

Piiaanissamut qinnuteqaammik tamakkiisumik
tigusaqartogarnikuunngimmat, aatsitassanullu inatsit malillugu suliaq
ingerlanneqaqqaartussaammat erseqqissaatigissavarput.

3. Savaateqarfiit Kuannersuit eqqaaniittut, tassalu Sermiliup,
Tunulliarfiullu sineriaaniittut neriniartitsiviat pujoralammik qanoq
kalluarneqassappat?

Akissuteqarnissamut  atugassanik  Pinngortitamut  Avatangiisinullu
Naalakkersuisoqarfimmit akissuteqaammik piniartoqarpoq.



Naalakkersuisoqarfik ~ malillugu  piaanissamut  ginnuteqaammik
tamakkiisumik, taamaalillunilu Kuannersuarni aatsitassarsiorfissamut
suliassamut  nassuiaammik, tigummiaqartoganngilag. Ilanngullugu
paasissutissiissutigineqarsinnaavoq  Greenland Minerals Ltd.-imit,
sumiiffimmi  aatsitassarsiorluni  misissuinissamut  akuersissummik
peqartumit, VVM-mut nassuiaammik tigummisaqartoganngitsoq.

Tamanna tunngavigalugu suliassamut aalajangersimasumik nassuiaammik
tigummisaqartoqanngimmat, apeqqutip akissuteqarfigineqarnissaanut
tunngavissaasinnaasunik, apeqqutip erseqqginnerusumik
akissuteqarfigineqarnissaanut tunngavissaqartoq Naalakkersuisut
isumaqanngillat. =~ Taamaaliorsinnaanissamut  ilaatigut ~ VVM-mut
nassuiaammi suliassamut aalajangersimasumik nassuiaammik peqarnissaq

pisariagarpoq.
Narsap eqqaata, kangerluisalu imartaat qanoq sunnerneqassappat?

Pinngortitamut Avatangiisinullu Naalakkersuisoqarfiup apeqqummut 3-
imut akissuteqaat innersuussutigaa.

Savanik toqoraavik qanoq pineqassava?

Inatsisartunut ilaasortap Aqqaluaq B. Egede-p § 37 naapertorlugu
apeqquteqaataanut nr. 123/2019-imut  siusinnerusukkut apeqqut
assingusoq akissuteqarfigaara. Tassunga tunngatillugu Naalakkersuisut

Siulittaasuata Naalakkersuisoqarfiata, Aktiaatileqatigiiffinnut
Namminersorlutik Oqartussanit pigineqartunut naalakkersuisoqarfimmi
suliassagarfimmut akisussaasuusup paasissutissiissutigaa

ingerlatseqatigiiffik Neqi A/S KNI A/S-imit pigineqartoq aammalu
nuussinissaq pillugu isumaliutersuuteqarnermut tunngatillugu apeqqut
ingerlatseqatigiiffiup iluani isumaliutersuutigineqartussaasoq
aalajangiiffigineqartussaasorlu oqaatigalugu. Taamaattumik apeqqutip
taassuma akineqarnissaanut KNI A/S-imut innersuussisoqartariaqarpoq.

Akissuteqaammut matumunnga atugassamik Inuussutissarsiornermut,
Nukissiuuteqarnermut  Ilisimatusarnermullu  Naalakkersuisoqarfimmit
akissuteqaammik annertunerusumik piniartogarpoq.

Greenland Minerals-ip avatangiisini qanittumiittuni sunniinissaq VSB-mi
sumiissusersissavaa.



Greenland Minerals-ip VSB-ani kingullermi Inuussutissarsiornermut,
Nukissiuuteqarnermut Ilisimatusarnermullu  Naalakkersuisogarfimmut
ulloq 7 januar, 2019 nassiunneqartumi Neqi soqutigisaqartuni taaneqartuni
ilaavoq. Greenland Minerals VSB aqqutigalugu iliuusissanik
suliagarnissamut pisussaaffilerneqassaaq, taamaalilluni
aatsitassarsiorfimmik ingerlatsinermi sunniuteqarnerlunnerit
annikillisinneqarsinnaassallutik aammalu  sumiiffimmi ganittumiittumi
aammalu najukkami niuernermik ingerlataqartuni pitsaasumik sunniinerit
salliutinneqassallutik.

Taamaaliornermi naatsorsuutigineqarpoq, tunisassiornermut aammalu
toqoraavimmut savanik erniortitsinermut tunngatillugu, toqoraavik
maannamut pisartutut ingerlaannassasoq.

Narsami inuussutissalerinermik atuarfik Inuili, ganoq pineqassava?

[linniartitaanermut, Kultureqarnermut Ilageeqarnermullu
Naalakkersuisoqarfik paasissutissiivoq inuussutissalerinermut ilinniarfik
Narsamiiginnassasoq.

Narsap eqqaani savaateqarfinni, Narsami Qaqortumilu imeqarfinnut
qanoq kinguneqassava.

Pinngortitamut Avatangiisinullu Naalakkersuisoqarfiup apeqqummut 3-
imut akissuteqaat innersuussutigaa.

Narsami inuutaasut aatitassarsiorfiup eqqaani nunaqarusunngitsut,
nuunnerminni ikiorneqassappat; inissaqarnikkut
suliffissaqarnikkullu?

Siusinnerusukkut Inatsisartunut ilaasortamit Stine Egede-mit § 37
naapertorlugu apeqquteqaammut nr. 2019/156-imut, apeqqummut nr. 4-
imut akissummi akissuteqarnittut, Aatsitassanut ikummatissanullu
inatsimmi § 1, imm. 2 malillugu tamanna isumannaallisaanikkut,
peqqginnissakkut inuiaqatigiinnullu isumannaatsumik pisinnaappat, aatsaat
Naalakkersuisut piiaanissamut akuersissummik tunniussisinnaapput.
Inissianik siunissami tunisassiornissamut akornutaasunik peqassappat,
aallaggaammut tamanna inissiamik piginnittup aamma
pisinnaatitsissummik pigisaqartup akornanni susassaqarfigineqarpoq.

Innuttaasoq aatsitassarsiorfiup tunisassiortup pisussaasinnaasup eqqaani
najugaqarnissamik kissaateqanngippat, aningaasaqarnikkut
ikiorsiisoqassanersoq imaluunniit allanik pisoqassanersoq,
maannakkorpiaq politikkikkut oqaatigineqarsinnaanngilaq.



9. Naalakkersuisut allanik sammisamut tunngassutilimmik
ilisimatitsissutissaqarpat?

Siusinnerusukkut Inatsisartunut ilaasortamit Stine Egede-mit § 37
naapertorlugu apeqquteqaammut nr. 2019/23-imut, apeqqummut nr. 2-mut

akissummi akissuteqarnittut, piiaanissamut akuersissutip
tunniunneqarsinnaanissaanut ginnuteqarnermi allakkianut
isumagqatigiissutinullu piumasaqaatit makkua

naammassineqarsimassapput:

e Aatsitassanut inatsit Inatsisartuniit tamakkiisumik akuerineqarnikoq
malinneqassaagq.

e Aatsitassanik peqarfiit imminut akilersinnaassutsimut misissuinermi
niuernermik tunngaveqartumik piiarneqarsinnaasut
uppernarsarneqarsimassaag.

e VVM-imut aamma VSB-mut nassuiaatinik suliagartoqarsimassaaq.

e Pisinnaatitsissummik pigisaqartup, Namminersorlutik Ogartussat
aammalu  kommunip piiaanerpiap ingerlatsivigineqarfissaata
akornanni IBA-mut isumagqatigiissut
isumaqatigiissutigineqarsimassaagq.

Piiaanissamut akuersissutip tamatumalu kingunerisaanik
aatsitassarsiornermik ingerlatsinerup mingutsitsinermik
malitseqannginnissaanut, VVM (avatangiisinut sunniutaasussanik
nalilersuineq) suliarineqassaaq. Piiaanissamut akuersissutip
inuiaqatigiinnut iluaqutaanissaata qulakkeernissaanut VSB
(inuiaqatigiinni  piujuartussamik  iluaqutaasumik sunniutaasussanik
nalilersuineq) suliarineqassaaq.

Naalakkersuisut kisimik piiaanissamut akuersissummik
tunniussisinnaapput.

